
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।


আবির্ভাব।



আমি অন্ধ, আমি ভ্রান্ত, পারিনি বুঝিতে 

তারি প্রিয়মুখে তুমি উঠিয়াছ জাগি, 

যবে ফিরিয়াছি পথে তোমারে খুঁজিতে 

তুমি ছিলে গৃহ মাঝে, যবে তোমা লাগি 

কাঁদিয়াছি নিদ্রাহীন, ছিনু বক্ষ মাঝে 

তোমারি আশ্রয় তলে স্নেহের বেষ্টনে, 

সর্ব্ব বিশ্ব হতে মোরে যবে তার কাজে 

দিলে নিয়োজিত করি, নবীন বন্ধনে 

ঘেরিলে জীবন মম, তখনি আমারে 

দিয়েছ তোমার কাজ, জীবন-মন্দিরে 

আপনি দেবতা তুমি অর্ঘ্য উপহারে 

গ্রহণ করেছ মোরে, অতি ধীরে ধীরে 

হরিয়া সকল তৃষা তারি মূর্ত্তি সনে 

হে অসীম, পশিয়াছ আমার জীবনে।

